
2. UVOD 2.1.Predmet i cilj rada. Seminarski rad “Analiza regulacije monopola kroz primjere” ima za cilj 
analizirati savremeni zakonski okvir i primjenu antitrustovske politike. Pored korištenja dostupne literature 



koja analizira slučajeve iz zemalja u kojima je iskustvo u tržišnoj enokomiji značajnije, analizira se i 
postojeći zakonski okvir u Bosni i Hercegovini. Seminarski rad također analizira dinamične promjene koje 
neumitno uvjetuju preispitivanje postojećih zakona i njihove primjene, utjecaj globalizacije i svjetske 
konkurencije na tržišta pojedinih zemalja (na primjer Sjedinjenih Američkih Država), te neke od aktuelnih 
slučajeva koji su pobudili pažnju javnosti u proteklih nekoliko godina. 2.2. Izvori podataka i metode 
prikupljanja. Imajući u vidu sva vremenska i prostorna ograničenja, za istraživanje o datoj temi korišteni u 
različiti izvori dostupni na Internetu, često izvorno dati na engleskom jeziku. Osim stručnih i naučnih 
izvora, korištene su i zvanične web stranice organizacija za kontrolu i regulaciju tržišta. Čak i ako nisu 
citirani ili navedeni kao izvori, korišteni su kao dopuna i radi dobijanja cjelovite slike o materiji koja se 
istražuje. Takođe su korišteni i novinarski izvori, članci i vijesti, radi njihove jednostavnosti i ilustrativnosti; 
budući da antitrustovski sudski procesi često traju godinama , sažeti novinarski prikazi daju površan, ali 
informativan prikaz pojedinih slučajeva. 2.3. Struktura rada. Na samom početku dat je prikaz teoretskog 
okvira, pojašnjenja pojmova koji se koriste i teorijske osnove za analizu slučajeva koja slijedi. Takođe, 
navodi se i sažetak pravnog okvira u državama čiji se antitrustovski slučajevi analiziraju. Neki izvori su 
navedeni kroz citate, dok su neki parafrazirani ili pojašnjeni. Takođe, na početku se postavljaju i teze i 
pitanja koja će u nastavku rada biti potkrijepljena primjerima iz prakse.  

